
 

 

LINANGKOB NGA HISGOTANAN: 

 ANG MAHINUNGDANONG MGA PUNTO SA KAMATUORAN  

SA MGA SULAT NI PABLO— 

UNA UG IKADUHANG TIMOTEO UG TITO 

 

Mensahe 12 

 

Naay Kadato sa Dios 

Aron Magsangyaw sa Pulong sa Dios 

 

Basahong Kasulatan: 1 Juan 1:2, 5-7; Col. 2:9; 2 Tim. 4:1-2; 3:16 

 

I. Bisan unsa ang Dios, bahin man sa Iyang kadato: 

A. Ang Dios gugma, kahayag, pagkabalaan, pagkamatarong, kinabuhi, gahom, kaalam, 

kaluoy, kalulot, grasya, puangod, kalinaw, pagkamatinumanon, kayano, pailob, kali-

pay, himaya, kaluwasan, espirituhanong kalan-on nato, espirtuhanong ilimnon nato, 

sapot nato, puluy-anan nato, pag-ayo nato, paglaom nato, kadungganan nato, himaya 

nato, ug katahom nato—Juan 3:16; 1 Juan 1:2, 5-7; 4:8, 16, 10; Juan 6:51; Heb. 12:10; 

Rom. 8:11; 9:15-16; 10:13; 11:33; 15:13; 16:20; Efe. 2:5, 7; 3:10; 1 Cor. 1:9; 2 Cor. 1:12; 

1 Tim. 1:1; Col. 1:27; Bug. 15:3. 

B. Ang kahupnganan sa Dios mao ang pagpadayag sa kadato sa Dios—Col. 1:19; Efe. 3:19.  

C. Napadayag diha ni Cristo nga Anak ang tanang pagkamao sa Dios; nagpuyo ang 

tanang kahupnganan sa Dios diha ni Cristo—Col. 2:9. 

D. Kon naa ra sa Dios mismo ang kadato, kadato kini Niya; sa mapadayag na ang kadato 

sa Dios, mahimo kining kahupnganan Niya—Juan 1:16. 

E. Ang kadato sa Dios nahimo nang kadato ni Cristo. 

F. Gisangyaw ni apostol Pablo ang kadato ni Cristo sa hingpit gyod aron mapalugwa ang 

iglesia nga kahupnganan ni Cristo; sa madawat sa iglesia kining kadatoa, magpuno 

kini sa iglesia, ug mahimong kahupnganan ni Cristo ang iglesia—Efe. 3:8; 1:22-23. 

G. Ang kadato sa Dios mao ang kadato ni Cristo, ug ang kadato ni Cristo mao ang kadato 

sa iglesia—vv. 22-23. 

H. Ang kadato ni Cristo: 

1. Si Cristo ang pultahan ug ang sibsibanan—Juan 10:9. 

2. Si Cristo ang dalan—14:6. 

3. Si Cristo ang Cordero—1:29. 

4. Si Cristo ang realidad sa tanang halad—Heb. 10:5-10. 

5. Si Cristo ang kompletong Dios ug ang hingpit nga tawo—Col. 2:9; Fil. 2:8. 

6. Si Cristo ang dakong Magbalantay sa mga karnero—Heb. 13:20. 

7. Si Cristo ang dakong Labawng Sacerdote sumala sa laray ni Melquisedec—4:14. 

8. “Ako ang Alpha ug ang Omega, ang Una ug ang Ulahi, ang Sinugdan ug ang Kata-

posan” (Bug. 22:13); si Cristo ang matag letra sa Griyegong alpabeto; Siya ang 

tanan! 

I. Sa masinati nato kining kahibulongang Cristo, mapahimuslan ug mapadayag nato 

Siya; sa ikinabuhi nato si Cristo, dunay pagsangyaw sa ebanghelyo.  

J. Sa basahon sa Mga Buhat, si Pedro ug ang mga apostol “matag adlaw, didto sa templo 

ug sa balaybalay, wala mohunong sa pagpanudlo ug pagmantala sa ebanghelyo ni 

Jesus ingon nga Cristo”—5:42. 



K. “Nidawat [si Pablo] sa tanang nanganha niya, nagwali sa gingharian sa Dios ug 

nanudlo sa mga butang bahin ni Ginoong Jesucristo sa bug-os nga kaisog, ug sa walay 

kaulangan”—28:30-31. 

II. “Bug-at kong nagsugo nimo atubangan sa Dios ug ni Cristo Jesus…: isangyaw ang 

pulong; mangandam ka sa panahon ba ug dili panahon; mamadlong, manudya, 

manambag uban sa tanang pagkamainantoson ug pagpanudlo”—2 Tim. 4:1-2: 

A. Ang pulong nga isangyaw ni Timoteo naglakip sa nakat-onan niya ni Pablo ug sa Daang 

Tugon (3:14-15); husto ang pagsabot niya sa Biblia sa kinatibuk-an: 

1. Dili lang nga mosangyaw si Timoteo sa pulong kalabot sa pagkaluwas gikan sa 

impiyerno ngadto sa langit; mamulong gyod siyag nagkompletong pulong bahin sa 

pinadayag sa Dios kalabot ni Cristo ug sa iglesia—Col. 1:25. 

2. Kanang himsog nga pulong mao ang kamatuoran, ang realidad sa mga sulod sa 

pamatigayon sa Dios sa Bag-ong Tugon. 

B. Gisugo si Timoteo nga mangandam nga mosangyaw ning pulonga sa panahon ba ug 

dili panahon—2 Tim. 4:2: 

1.  Ang pagsangyaw sa panahon ba ug dili panahon nagpasabot sa pagsangyaw may 

kahigayonan ba o wala, sayon ba o lisod, hangopon ka ba o dili. 

2. Mamadlong, manudya, ug manambag si Timoteo uban sa tanang pagkamainanto-

son ug pagpanudlo; ang manudya dinhi nagpasabot og grabeng sawayon; naghulag-

way sa pagkamainantoson ug pagpanudlo ang pulong tanan; nagkinahanglag pag-

kamainantoson ang pagbuhat nianang pagpanudloa. 

C. Ang tanang balaan karon sa pahiuli sa Ginoo, labi na ang mga batan-on, nagkinahang-

lan nga makasabot sa Pulong sa Dios, makasabot sa Daan ug Bag-ong Tugon; kina-

hanglang mahibalo ta sa Biblia dili segun lang sa nasulat nga mga letra, kondili segun 

sab sa diosnong pinadayag ug langitnong kaalam. 

D. “Ang tibuok Kasulatan giginhawa sa Dios ug mapuslanon alang sa pagtudlo, pagbad-

long, pagtul-id, pagmatuto diha sa pagkamatarong”—2 Tim. 3:16: 

1. Ang Griyegong mga pulong nga gihubad og “ang tibuok Kasulatan giginhawa sa 

Dios ug mapuslanon” mahubad sab og “ang tanang Kasulatan nga giginhawa sa 

Dios mapuslanon sab.” 

2. Nagpakita ang pamulong gininhawa sa Dios nga ang Kasulatan, ang pulong sa 

Dios, pagginhawa sa Dios. 

3. Ang pagpamulong sa Dios pagginhawa Niya; busa espiritu, o gininhawa, ang Iyang 

pulong—Juan 6:63. 

4. Pagkalawas sa Dios nga Espiritu ang Kasulatan; kudliton gyod nato ang Espiritu 

sa Kasulatan pinaagi sa atong espiritu aron mosiga ang diosnong kalayo. 

5. Isip pagkalawas sa Dios Espiritu, ang Kasulatan (ang pulong sa Dios) pagkalawas 

sab ni Cristo. 

6. Si Cristo ang buhing Pulong sa Dios (Bug. 19:13), ug ang Kasulatan sinulat nga pu-

long sa Dios (Mat. 4:4). 

7. Ang hinungdan nga kinahanglang dawaton nato ang pulong sa Dios pinaagi sa pag-

ampo mao nga, segun sa 2 Timoteo 3:16, gininhawa sa Dios ang Kasulatan; nagpa-

kita kini nga ang Kasulatan, ang pulong sa Dios, pagginhawa sa Dios.  

E. Sa pagbasa nato sa Pulong, gamiton gyod nato ang atong mga mata, salabotan, ug espi-

ritu aron makasabot ta sa Kasulatan ug hanggapon ang diosnong gininhawa aron 

madawat nato ang sangkap sa kinabuhi ug ipangalagad dayon nato sa uban ang Dios.  

F. “Busa panglakaw mo ug himoang tinun-an ang tanang nasod, magbautismo nila 

ngadto sa ngalan sa Amahan ug sa Anak ug sa Espiritu Santo”—Mat. 28:19.   


